16th -

2th FEBRUARY 2007

Abdul Kamai (lima kanan), Masri Judah (empat kanan) dan Md lzuandi (empat km) bersama
pelajar yang akan mengadakan lawatan ke Mesir 16 hingga 24 Februari ini.

19 pegawai dan pelajar UMS-KAL lawat Mesir

BUAN: Seramai 15 pelajar
akan mengadakan lawatan
integrasi dan pertukaran
kebudayaan ke Mesir anjuran
Jawatankuasa Kebajikan
Mahasiswa (Jakmas) dan Hal
Ehwal Pelajar, Universiti
Malaysia. . Sabah, . Kampus
Antarabangsa Labuan (UMS-
KAL) pada 16 hingga 24 Februari
ini.

Menurut Pengarah Program,
Mohd Izuandi Jaludin, lawatan
sembilan hari itu akan diketuai
Timbalan Dekan (Akademik dan
Hal Ehwal Pelajar), Sekolah
Perniagaan dan Kewangan
Antarabangsa Labuan (SPKAL),

Abdul Kamal Char.

Katanya, turut menganggotai
lawatan sambil belajar itu ialah
Penolong Pendaftar (HEP), Masri
Judah; Penolong Bendahari,
Badrul Hisham Ismail dan
Penolong Pengurus Asrama Kolej
Kediaman Beta, Saradli Arsat.

Beliau berkata antara tempat
yang dikunjungi termasuk
Universiti Al-Azhar, Universiti
Cairo, Universiti Ain Syam dan
Universiti Alexandria serta
Institut Perubatan Ibnu Sina.

Selain itu, Izuandi berkata
mereka juga akan melawat
beberapa tempat bersejarah
seperti makam-makam nabi,

piramid dan makam Imam Shafie.

Katanya, rombongan itu akan
turut melakukan kunjungan
hormat terhadap Duta Malaysia
di Mesir dan melawat Jabatan
Penurntut Malaysia di Kaherah.

Beliau berkata tujuan lawatan
itu ialah untuk mendedahkan
pemimpin mahasiswa dengan
kehidupan pelajar di luar negara
dan insfrastruktur di Mesir,
mempromosi kebudayaan
masyarakat Malaysia dan
mempromosi Universiti Malaysia
Sabah dan UMS, Kampus
Antarabangsa Labuan (UMS-
KAL) serta Wilayah Persekutuan
Labuan amnya.



